भारत सरकार
रेल मंत्रालय
राज्‍य सभा
अतारांकित प्रश्‍न सं. 1212
16.08.2013 को दिया जाने वाला उत्‍तर
झारीपानी के ओक ग्रोव स्‍कूल के प्राचार्य के पद को भरे जाने हेतु नियम
1212.   डा. अनिल कुमार साहनी :
          क्‍या रेल मंत्री यह बताने की कृपा करेंगे कि:
(क)      झारीपानी स्थित, ओक ग्रोव स्‍कूल के प्राचार्य के पद को भरे जाने हेतु क्‍या नियम है;

(ख)          उक्‍त पद को निर्धारित नियमों की उपेक्षा करके भरे जाने के क्‍या कारण है;  
(ग)
क्‍या अन्‍य स्‍कूलों की तुलना में स्‍कूल के कार्य-निष्‍पादन में दिन प्रतिदिन गिरावट आई है;  
(घ)
यदि हां, तो इसके क्‍या कारण हैं तथा उस पर क्‍या उपचारात्‍मक कार्रवाई की गई है;

(ड.)
क्‍या स्‍कूल के उच्‍च स्‍तर को बनाए रखने के लिए सार्वजनिक-निजी भागीदारी (पीपीपी) प्रणाली के तहत प्रतिष्ठित शिक्षण संस्‍थानों को सम्मिलित किए जाने की आवश्‍यकता है; और
(च)
यदि हां, तो सरकार ने इस संबंध में क्‍या कदम उठाए हैं?
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क)  और (ख) :
ऑक ग्रोव स्‍कूल, झारीपानी के प्रिंसिपल का पद 27.09.1975 से सीनियर स्‍केल से कनिष्‍ठ प्रशासी ग्रेड में  अपग्रेड किया गया है. भर्ती नियमों को यूपीएससी के परामर्श से और सक्षम प्राधिकारी के अनुमोदन से तदनुसार संशोधित किया गया था. दिनांक 06.09.1980 के इन नियमों में प्रावधान है कि इस पद को पदोन्‍नति द्वारा अथवा प्रतिनियुक्ति पर स्थानांतरण (अल्‍प अवधि अनुबंध सहित) द्वारा भरा जाए और दोनों ही माध्‍यमों से यह पद न भरा जा सकने की स्थिति में इस पद को सीधी भर्ती द्वारा भरा जाए. बहरहाल, स्‍कूलों को चलाने में अनुभवी कनिष्‍ठ प्रशासी ग्रेड के आईआरपीएस (भारतीय रेलवे कार्मिक सेवा) अधिकारियों को भी प्रिंसिपल के रूप में नियुक्‍त किया गया है. भारतीय रेल के सभी स्‍कूलों/सेवाकालीन प्रशिक्षण का वरिष्‍ठ आईआरपीएस अधिकारियों द्वारा पर्यवेक्षण किया जाता है/निगरानी रखी जाती है. ये अधिकारी शिक्षण स्टॉफ के चयन/पदोन्‍नति में भी जुड़े हुए हैं.
(ग)  और (घ) : ऐसी कोई गिरावट नहीं पाई गई है.
(ड.) :  जी नहीं.
(च) : प्रश्‍न नहीं उठता.
****
